TEMAS DE PLAUTO
Moitos dos temas que aparecen en Plauto xa estaban presentes nos seus modelos, é dicir, nas comedias da Comedia Nova grega, especialmente en Menandro. Isto débese á que Plauto compuxo fabula palliata, comedia de ambientación grega, que recibe o seu nome a partir do pallium e para cuxa creación se usou a técnica da contaminatio (explicación). 
Coméntanse a continuación os tipos de comedia e os seus principais temas:
· Comedias de equívoco (e.g. Anfitrión, Os xemelgos): nelas a suplantación da identidade e a confusión entre os personaxes dá lugar a múltiples escenas cómicas.
· Comedias de recoñecemento (e.g. Cistellaria): un dos temas principais é o recoñecemento dunha moza (virgo). Esta rapaza foi raptada ou perdeuse cando era nena e acabou no mundo da prostitución por culpa do traficante de persoas (leno). A rapaza acaba sendo identificada e resulta ser de boa familia. Por tanto, agora pode casar co mozo (adulescens) do que está namorada. 
Estas comedias comedias lévannos a falar doutro tema, o amor.
· O amor: gran parte das comedias plautinas xiran arredor dunha historia de amor. Dous mozos están namorados, pero a súa historia complícase porque se opón o pai do rapaz (e.g. Cistellaria) ou porque hai un matrimonio planificado entre un ancián e a rapaza (e.g. Aulularia). A miúdo intervén o leal e hábil parásito do mozo para axudar ao seu amo na conquista da amada.
Como vemos, a presenza do amor lévanos a outro tema recurrente en Plauto:
· A relación entre pai e fillo é un dos temas principais. Temos un mozo (adulescens) que a miúdo se enfronta e desobedece ao seu pai. O que Plauto pon sobre a escena é o oposto ao que sucedía na sociedad romana, onde o pater familias tiña un poder absoluto sobre os seus fillos.
· O diñeiro é outro tema moi presente:
· Aulularia: un vello avaro atopa unha pota chea de diñeiro e obsesiónase con protexela. A súa ofuscación co diñeiro é esaxerada para covertila nun elemento cómico.
· Asinaria: onde o diñeiro da venda duns asnos dá lugar a incidentes cómicos.
· Finalmente, entre os temas da comedia plautina hai que citar as peripecias, engaños e burlas do parásito (describimos as características deste personaxe) que a miúdo leva o peso da acción.
